КОМИ РЕСПУБЛИКАСА ЮРАЛЫСЬЛӦН
ИНДӦД
Ньӧбысьяслысь инӧдъяс доръян юалӧмъяс серти ведомствокостса координационнӧй да сӧвещательнӧй сӧвет йылысь
Шуа:
1. Котыртны Ньӧбысьяслысь инӧдъяс доръян юалӧмъяс серти ведомствокостса координационнӧй да сӧвещательнӧй сӧвет да вынсьӧдны сэтчӧ пырысьясӧс 1 №-а содтӧд серти.
2. Вынсьӧдны Ньӧбысьяслысь инӧдъяс доръян юалӧмъяс серти ведомствокостса координационнӧй да сӧвещательнӧй сӧветлысь уджаланарт 2 №-а содтӧд серти.
3. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 

ВЫНСЬӦДӦМА
Коми Республикаса Юралысьлӧн
2018 во йирым тӧлысь 2 лунся 75 №-а Индӧдӧн
(2 №-а содтӧд)
Ньӧбысьяслысь инӧдъяс доръян юалӧмъяс серти ведомствокостса координационнӧй да сӧвещательнӧй сӧветлӧн
УДЖАЛАНАРТ
1. Ньӧбысьяслысь инӧдъяс доръян юалӧмъяс серти ведомствокостса координационнӧй да сӧвещательнӧй сӧвет (водзӧ – Сӧвет) збыльмӧдӧ ассьыс уджсӧ Россия Федерациялӧн Каналан сӧветса президиумлӧн чукӧртчӧм бӧрын Россия Федерацияса Президентлысь ПР-1004 ГС №-а тшӧктӧмъяс лыддьӧг олӧмӧ пӧртӧм серти.
2. Сӧвет лоӧ пыр уджалысь коллегиальнӧй координационнӧй да сӧвещательнӧй органӧн, кутшӧмӧс лӧсьӧдӧма ньӧбысьяслысь инӧдъяс да оланпас серти интересъяс дорйӧм серти Коми Республикаса олӧмӧ пӧртысь власьт органъяслысь, федеральнӧй олӧмӧ пӧртысь власьт органъяслӧн мутас органъяслысь, Коми Республикаын меставывса асвеськӧдлан органъяслысь, организацияяслысь, ӧтйӧза ӧтувъяслысь, мукӧд колана йӧзлысь сӧгласуйтӧм ӧтувъя уджсӧ олӧмӧ пӧртӧм могысь.
3. Сӧветлӧн уджмогъясӧ пырӧ:
1) ньӧбысьяслысь инӧдъяс дорйӧмкӧд йитчӧм юалӧмъяс видлалӧм да ӧтувтӧм;
2) ньӧбысьяслысь инӧдъяс да интересъяс доръян мераяслысь окталунсӧ кыпӧдӧм вылӧ веськӧдӧм вӧзйӧмъяс да рекомендацияяс дасьтӧм;
3) ньӧбысьясӧн ассьыныс инӧдъяснысӧ олӧмӧ пӧртӧм могысь условиеяс лӧсьӧдӧм вылӧ веськӧдӧм дінму уджтас дасьтӧмкӧд (стӧчмӧдӧмкӧд) йитчӧм юалӧмъяс видлалӧм;
4) ньӧбысьяслысь инӧдъяс дорйӧм йылысь оланпастэчас олӧмӧ пӧртӧм серти Коми Республикаса олӧмӧ пӧртысь власьт органъяслысь, федеральнӧй олӧмӧ пӧртысь власьт органъяслӧн мутас органъясӧс, Коми Республикаын меставывса асвеськӧдлан органъясӧс, организацияясӧс, ӧтйӧза ӧтувъясӧс петкӧдлысьяслысь, мукӧд колана йӧзлысь вӧчӧмторъяссӧ координируйтӧм.
Сӧветлӧн компетенцияӧ оз пырны юалӧмъяс, кутшӧмъяс йитчӧмаӧсь уджлӧн торъя юкӧнъясын ньӧбысьяслысь инӧдъяс дорйӧмкӧд, кутшӧмъяс пырӧны Коми Республикаса Веськӧдлан котырӧн лӧсьӧдӧм мукӧд координационнӧй да сӧвещательнӧй органъяслӧн уджмогъясӧ.
4. Сӧвет сы водзын сувтӧдӧм уджмогъяс олӧмӧ пӧртӧм могысь вермӧ:
урчитӧм пӧрадокын корны да босьтны Коми Республикаса олӧмӧ пӧртысь власьт органъяссянь, федеральнӧй олӧмӧ пӧртысь власьт органъяслӧн мутас органъяссянь, Коми Республикаын меставывса асвеськӧдлан органъяссянь да организацияяссянь документъяс (тӧдмӧгъяс) юалӧмъяс серти, кутшӧмъясӧс пыртӧма Сӧветлӧн компетенцияӧ;
корны Сӧветлӧн чукӧртчылӧмъяс вылӧ торъя юалӧмъяс видлалӧмӧ пырӧдчӧм могысь Коми Республикаса канму власьт органъясӧс, федеральнӧй олӧмӧ пӧртысь власьт органъяслӧн мутас органъясӧс, Коми Республикаын меставывса асвеськӧдлан органъясӧс, ӧтйӧза ӧтувъясӧс, организацияясӧс петкӧдлысьясӧс, та лыдын найӧс, кодъяс оз пырны Сӧветлӧн тэчасӧ.
5. Сӧветлӧн тэчас артмӧ веськӧдлысьысь, веськӧдлысьӧс вежысьясысь, секретарысь да Сӧветӧ мукӧд пырысьысь.
Сӧветлысь уджсӧ котыртанногӧн лоӧны план серти чукӧртчылӧмъяс.
Сӧветлысь чукӧртчылӧмъяссӧ нуӧдӧны очнӧя либӧ заочнӧя Сӧветӧн веськӧдлысьлӧн помшуӧм серти.
Сӧветлысь чукӧртчылӧмъяссӧ нуӧдӧны Сӧветлӧн уджалан план серти, кутшӧмӧс лӧсьӧдӧма Сӧветӧ пырысьяслӧн вӧзйӧмъяс подув вылын да вынсьӧдӧма Сӧветӧн веськӧдлысьӧн ӧнія вося урасьӧм тӧлысь 25 лунысь оз сёрджык.
Сӧвет чукӧртчылӧмъяслӧн сёрнитанторйыс кадпас, кад да нуӧдан места индӧмӧн вынсьӧдсьӧ Сӧветӧн веськӧдлысьӧн Сӧветӧ пырысьяслысь вӧзйӧмъяссӧ тӧд вылӧ босьтӧмӧн.
Коми Республикаса видз-му овмӧс да потребительскӧй рынок министерство (водзӧ – Министерство) тӧдмӧдӧ Сӧветӧ пырысьясӧс Сӧвет чукӧртчылӧмлӧн сёрнитанторйӧн Сӧветлысь чукӧртчылӧм нуӧдан лунӧдз 10 уджалан лунысь оз сёрджык.
Сӧветӧ пырысьяс, кодъяс сёрнитантор серти лоӧны доклад вӧчысьясӧн, содтӧд доклад вӧчысьясӧн, Сӧветлысь чукӧртчылӧм нуӧдан лунӧдз 5 уджалан лунысь оз сёрджык ыстӧны Министерствоӧ бумага вылын да электроннӧя колана документъяс да материалъяс, кытчӧ колӧ пыртны:
а) шӧр доклад вӧчысьлысь, содтӧд доклад вӧчысьяслысь кандидатураяс, кодъяс сёрнитӧны прениеясын (ов, ним, вич, чин);
б) шӧр доклад вӧчысьлысь доклад, кытчӧ колӧ пыртны татшӧм юкӧдъяс:
Сӧветлӧн чукӧртчылӧм вылӧ петкӧдӧм юалӧмлӧн шӧр мог;
видлалан юалӧмлӧн ӧнія серпас, юалӧмлӧн тема чукӧр сӧвмӧдӧм серти шедӧдӧм бӧртасъяс, план-факт видлалӧм-туялӧмсӧ пыртӧмӧн;
мытшӧдъяс, кутшӧмъяс эмӧсь, донъялӧм, артмӧм лоӧмторлӧн помкаяс;
ӧнія механизмъяс да инструментъяс опишитӧм, мыйяс отсӧгӧн позьӧ разьны ӧнія мытшӧда юалӧмъяссӧ, мытшӧдъяс разян выль механизмъяс да инструментъяс серти вӧзйӧмъяс;
веськӧдлан помшуӧмъяслӧн балаяс;
вӧзъяна веськӧдлан помшуӧмъяс примитӧмлысь бӧртасъяссӧ водзӧ вылӧ артыштӧм;
в) содтӧд доклад вӧчысьяслысь темаяс, кутшӧмъяс отсӧгӧн колӧ содтыны да восьтыны шӧр доклад вӧчысьлысь торъя юӧрсӧ (мукӧд мытшӧдсӧ), кытчӧ колӧ пыртны юӧртӧм юалӧмъяс серти вӧзйӧмъяс (петан туйяс);
г) чукӧртчылӧмлӧн тема серти дженьыд юӧртан записка (Сӧветӧ пырысьясӧс тӧдмӧдӧм могысь видзӧдӧм вылӧ материалӧн вӧдитчӧм вылӧ);
д) Сӧвет чукӧртчылӧмлӧн сёрнигижӧдӧ пыртӧм вылӧ вӧзйӧмъяс;
е) Сӧветлӧн чукӧртчылӧмӧ пырӧдчыны корӧм йӧзлысь лыддьӧг (коланлун дырйи).
6. Сӧветлысь чукӧртчылӧмъяссӧ нуӧдӧ Сӧветӧн веськӧдлысь, а кор сійӧ абу – сійӧс вежысьяс пиысь ӧти Сӧветӧн веськӧдлысьлӧн помшуӧм серти.
Сӧветӧ пырысьяс асьныс пырӧдчӧны Сӧветлӧн уджӧ.
Сӧветлӧн чукӧртчылӧмыс лыддьысьӧ тырвыйӧ вынаӧн, сэні кӧ эм сэтчӧ пырысьяс лыдысь джынсьыс унджыкыс.
7. Сӧветлысь помшуӧмъяссӧ примитӧны чукӧртчылӧм вылӧ воӧм пырысьяс лыдысь унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ Сӧветӧн веськӧдлысьлӧн, а сэк, кор сійӧ абу – Советӧн веськӧдлысьӧс вежысьлӧн гӧлӧс, коді веськӧдлӧ чукӧртчылӧм вылын.
Сӧветлысь помшуӧмъяссӧ оформитӧны сёрнигижӧдӧн. Сӧвет чукӧртчылӧмлысь сёрнигижӧдыс оформитсьӧ Министерствоӧн чукӧртчылӧм нуӧдан лунсянь 10 уджалан лунысь оз сёрджык кадколастӧ да кырымавсьӧ Сӧветӧн веськӧдлысьӧн либӧ сійӧс вежысьӧн, коді веськӧдлӧ Сӧветлӧн чукӧртчылӧм вылын.
Сӧвет чукӧртчылӧмъяслӧн сёрнигижӧдъяслысь подлиннӧй экземпляръяссӧ видзӧны Министерствоын. Сёрнигижӧдъяслысь копияяссӧ найӧс кырымалан лунсянь 3 уджалан лун чӧжӧн Министерство ысталӧ Сӧветӧ пырысьяслы.
Сэк, кор Сӧветлысь чукӧртчылӧмсӧ нуӧдӧны заочнӧя, Министерство ыстӧ Сӧветӧ пырысьяслы юасян листъяс да мукӧд материал.
Юасян лист гижигӧн Сӧветӧ пырысьлы колӧ стӧча петкӧдлыны Сӧветӧн вӧзъян помшуӧм серти ассьыс видзӧдлассӧ. Сӧветӧ пырысьӧн кырымалӧм юасян листсӧ ыстӧны Министерствоӧ сійӧс босьтан лунсянь 3 уджалан лунысь оз сёрджык.
Заочнӧя гӧлӧсуйтігӧн Сӧветлысь помшуӧмсӧ примитӧны Сӧветӧ пырысьяслӧн ӧтувъя лыдысь унджык гӧлӧсӧн. Сэк, кор гӧлӧс лыдыс ӧтмында, вына гӧлӧс инӧдыс эм Сӧветӧн веськӧдлысьлӧн.
Сӧветлысь помшуӧмсӧ, кутшӧмӧс примитӧма заочнӧя гӧлӧсуйтӧмлӧн кывкӧртӧдъяс серти, оформитӧны сёрнигижӧдӧн тайӧ Уджаланартӧн урчитӧм пӧрадокын.
Помшуӧмъясыс, кутшӧмъясӧс Сӧвет примитӧ аслас компетенция серти, лоӧны вӧзъянаӧн.
8. Министерство организационно-техническӧя могмӧдӧ Сӧветлысь уджсӧ, ладмӧдӧ Сӧветӧ пырысьяс костын ведомствокостса ӧтувъя уджсӧ да юӧрӧн вежсьӧмсӧ.
